
	1. «Շինարարության գնագոյացման մեթոդաբանության արդիականացման հայեցակարգը և դրանից բխող միջոցառումների ծրագիրը հաստատելու մասին» Հայաստանի Հանրապետության կառավարության որոշման լրամշակված նախագծի (Նախագիծ) նախաբանում, որպես լիազորող նորմ, հղում է կատարվել «Քաղաքաշինության մասին» օրենքի 10-րդ հոդվածի 1-ին կետի 10-րդ մասին: Գտնում ենք, որ հղումն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Միաժամանակ հարկ ենք համարում հայտնել, որ եթե հղումը վերաբերում է «Քաղաքաշինության մասին» օրենքի 10-րդ հոդվածի 1-ին մասի 10-րդ կետին, ապա՝ նշված կետի համաձայն՝ Կառավարությունը քաղաքաշինության բնագավառում մշակում է շինարարության ոլորտում գնագոյացման քաղաքականությունը, հաստատում է գնագոյացման նախահաշվային նորմերը և դրանց կիրառման կարգերը: Այս կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, համաձայն որի՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Նշված դրույթից բխում է, որ ներքին (լոկալ) իրավական ակտի նախաբանը պետք է պարունակի հղում այն նորմատիվ իրավական ակտին, որի հիման վրա և որին համապատասխան ընդունվում  է տվյալ ակտը, մինչդեռ՝ Նախագծով նախատեսվում է հաստատել շինարարության գնագոյացման մեթոդաբանության արդիականացման հայեցակարգը և դրանից բխող միջոցառումների ծրագիրը, այնինչ՝ նախաբանում հղում կատարված լիազորող նորմը ՀՀ կառավարությանը լիազորում է հաստատելու գնագոյացման նախահաշվային նորմերը և դրանց կիրառման կարգերը: 
Անդրադառնալով Նախագծին կից ներկայացված ամփոփաթերթին, որով չի ընդունվել ՀՀ արդարադատության նախարարության 2023 թվականի հոկտեմբերի 24-ի թիվ /27/3/45633-2023 գրությամբ ներկայացված կարծիքով հայտնած նույնաբովանդակ դիտարկումն այն հիմնավորմամբ, որ Նախագիծն ինքնին շինարարության գնագոյացման քաղաքականության փաստաթուղթ է, որի շրջանակներում նախատեսվում է նաև այդ քաղաքականության վարման համար անհրաժեշտ հիմնական միջացառումներ՝ ապա, գտնում ենք, որ այն չի բխում «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի պահանջից, ուստի կրկին հայտնում ենք, որ  Նախագծի ընդունումը հնարավոր է միայն համապատասխան նորմատիվ իրավական ակտին հղում կատարելու դեպքում: 
	Ընդունվել է մասնակի
Կատարվել է վերնագրում փոփոխություն

	2. Նախագծի հավելված 1-ի 38-րդ կետում կիրառվող «և/կամ» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի պահանջները:
	Ընդունվել է
Կատարվել է համապատասխան փոփոխություն

	3. Նախագծի հավելված 1-ի 56-րդ կետի 3-րդ ենթակետի համաձայն՝ 2025-2027 թվականների ժամանակահատվածում նախատեսվող միջոցառումներից ակնկալվող ուղղակի արդյունքներից է՝ «Նախահաշվային տվյալների զետեղման, նորմերի մշակման և հաստատման կարգի մասին» Հայաստանի Հանրապետության կառավարության  որոշման ընդունումը: Այս կապակցությամբ հարկ է նկատի ունենալ, որ Նախագիծը նախատեսվում է ընդունել ներքին (լոկալ) իրավական ակտի տեսքով, ուստի դրա հիման վրա այլ իրավական ակտի ընդունումը խնդրահարույց է՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ, 5-րդ և 6-րդ կետերով սահմանված պահանջները:
	Ընդունվել է
Կատարվել է համապատասխան փոփոխություն

	4. Նսխագծի հավելված 1-ի 56-րդ կետի 1-ին ենթակետի համաձայն՝ 2025-2027 թվականների ժամանակահատվածում նախատեսվող միջոցառումներից ակնկալվող ուղղակի արդյունքներից է՝ քաղաքաշինական ծրագրերի վերլուծական խմբերի (այդ թվում տարածքային) և/կամ մասնագիտական ստորաբաժանումների ստեղծման ու դրանց աշխատակարգերի մշակման համար իրավակարգավորումների ապահովումը, մինչդեռ նշված միջառման համար Նախագծի հավելված 2-ի 1.1-ին կետում ժամկետը սահմանվել է 2026-2028 թվականներ: Նշվածը հիմք ընդունելով՝ անհրաժեշտ է կարգավորումները համապատասխանեցնել միմյանց: 

	Ընդունվել է
Կատարվել է համապատասխան փոփոխություն

	5. Նախագծի հիմնավորումն անհրաժեշտ է լրամշակել, քանի որ «Ընթացիկ իրավիճակը և խնդիրները» բաժնում առկա է անավարտ նախադասություն, այն է՝ «Միաժամանակ հարկ է նշել, որ Հայեցակարգով ընդունման ենթակա մոտեցումները բխում են»: 
	Ընդունվել է

